
Mikudagur 2. desember 2020 ·  Nr. 85

VALBLAÐ

2MIKUDAGSBLAÐIÐ

– Framyvir verður stuðulin ba­
seraður upp á kvalitet og upp á 
nýskapan. Til ber at søkja um eitt 
nú at framleiða greinarøðir um 
ávís evni, og so metir miðlastuð­
ulsnevndin um, hvussu nógv skal 
latast til hvønn miðil.

Soleiðis sigur Jenis av Rana, 
landsstýrismaður, um miðlastuð­
ulin, sum seinastu árini er latin 
føroyskum miðlum, í samrøðu 
við Portalin.

Landsstýrismaðurin er ónøgd­
ur við mátan, sum stuðulin verð­
ur latin uppá. Higartil er hann 
býttur út partvís eftir lønarút­
reiðslum, sum gevur teimum við 
hægru lønarútreiðslunum hægri 
stuðul – umframt at atlit eisini 

eru tikin til smærru miðlarnar, 
sum fáa lutvíst meira.

Men gongur tað sum Jenis av 
Rana vil, so skal landsstýrismað­
urin gjøgnum eina politiskt setta 
nevnd nú gera av, hvat miðlarnir 
skriva um og harvið játta stuðul 
eftir, um miðlarnir liva upp til 
krøvini hjá landsstýrismanni­
num. Talan er um beinleiðis pol­
itiska stýring av fjølmiðlunum.

Og tann veruleika, at Posta 
langtsíðani hevur etið upp miðl­
astuðulin, sum bløðini fáa, skoyt­
ar landsstýrismaðurin lætt og 
elegant yvirum og skyldar upp á 
Jørgen Niclasen.

Hetta er ein vandamikil gongd, 
sum landsstýrið er farið und­

ir. Áðrenn Jenis av Rana kom í 
landsstýrið hótti hann við at nið­
urleggja ella privatisera Kring­
varpið. Nú hann hevur valdið at 
gera tað, ger hann einki. Tað er 
sum við hjúnabandslógini, sum 
hann lovaði at rulla aftur. Bara 
snakk og eingin handling. Greitt 
er ikki, um hann hevur slept ætl­
anini at upploysa Kringvarpið, 
men so frægur stirðil er vónandi í 
Sambandsflokkinum, at slíkt ber 
ikki á mál.

Bárður Nielsen kemur um 
ein háls av hesum landsstýr­
ismanni, sum hevur fingið so 
stórt politiskt vald afturfyri at 
tryggja Bárði Nielsen løgmans­
sessin. Men øll vita, at tað er sera 

vandamikið at sleppa fram at 
trognum afturfyri at selja sína 
sál til ekstremistar, og tað man 
løgmaður fara at sanna.

Eitt er púra vist. Hvørki Jenis 

av Rana ella nakar annar politik­
ari sleppur at gera av, hvat okk­
ara miðlar fara at skriva um.

Ætlanin hjá honum at leggja 
fót fyri etableraðu privatu miðl­
arnar er vandamikil. Vit kunnu  
bara vóna, at løgmaður setir 
hann upp á pláss – ella at hendan 
ætlan hansara fær somu lagnu 
sum afturrullaða hjúnabands­
lógin og niðurleggingin av Kring­
varpinum – at Jenis bara snakkar 
uttan at handla. Einki at gera er 
betri enn at gera fortreð!

Hesar eru skotnar á 212 túr­
um kring landið. Mest er 
skotið í »Dalhaga – Eystari­
partur« í Vestmanna.

Tað skrivar Eyðfinn 
Magnussen, livfrøðingur, 
sum eisini hevur heimasíð­
una haran.fo

– Teir hava skotið 152 
haru á tveimum túrum. 
Nummar tvey er ein annar 
hagi í Vestmanna, »Heyga­
hagi – Innarahelvt«. Teir 
hava skotið 123 harur á  
fýra túrum, skrivar Eyð­
finn Magnus­
sen.

Hann held­
ur tí, at alt 
bendir á, at 
2020 verður 
eitt gott haru­
ár.

– Í  2019 

kom samlaða talið upp 5.853 
harur, sum vórðu skotnar á 
787 túrum. So verður veðrið 
nøkulunda í desember 
mánað, so kemur samlaða 
talið fyri 2020  helst  væl 
upp um hetta, sigur hann. 

Á myndini omanfyri 
sæst, hvussu nógv er skotið 
tey ymisku árini frá 2012. 

Meira kann lesast um 
haruveiðuna á heimasíðuni 
“haran.fo”

Heimsheilsu­
felagsskapurin 
WHO »vil gera 
alt« fyri at finna 
út av, hvussu 
covid-19 byrjaði 

Tað skrivar AFP.
– Vit vilja kenna upp­

runan til farsóttina, og vit 
vilja gera alt fyri at finna 
fram til hana, sigur stjórin 
í WHO, Tedros Adhanom 
Ghebreyesus, við tíðinda­
fólk.

Hann heitir tí inniliga á 
tey atfinningarsomu, sum 
skuldseta WHO fyri at 
hava lagt seg undir Kina, 
um at halda uppat við at 
»politisera« málið.

WHO sigur, at tey hava 
fingið vissu fyri frá Kina 
um, at eitt lið av altjóða 
serfrøðingum skjótt kann 
fara til Kina fyri at kanna 
málið og finna orsøkina 
og menningin av covid-19. 
Tað sigur kreppustjórin 
hjá WHO, Michael Ryan.

Nógvir serfrøðingar eru 
fara frá ástøðinum um, at 

útbrotið byrjaði á einum 
djóramarknaðin í stórbý­
num Wuhan, men at tað 
heldur var styrkt har.

Næstan 63 milliónir 
fólk kring heimin eru vátt­
að smittað við koronuvir­
us, síðani virusið á fyrsta 
sinni varð staðfest í kines­
iska stórbýnum, Wuhan, 
síðst í 2019.

Smittan hevur havt 
stóra ávirkan, og nógv 
lond hava latið aftur við 
avmarkingum og upp aft­
ur sambært smittumenn­
ingini.

WHO hevur sett í verk 
eina kanning av, hvussu 
koronufarsóttin byrjaði.

Felagsskapurin hevur 
í hesum sambandi boðað 

frá, at kanningin byrjar í 
kinesiska stórbýnum, Wu­
han, har virusið á fyrsta 
sinni varð starfestð.

Bæði kinesiskir ríkis­
miðlar og granskarar 
hava tó roynt at sannføra  
heimin um, at virusið 
kann hava sín uppruna 
aðrastaðni enn í Wuhan.

Kinesiski forsetin, Xi 
Jiping, lovaði longu í mai 
stuðul til meirilutan á 
heimsins londum, sum 
ynskja ein óhefta kanning 
av farsóttini, men ikki fyrr 
enn hon er undir kontrol.

Xi helst fast við, at Kina 
alla tíðina hevur verið 
gjøgnumskygt kring út­
brotið av koronuvirus.

/ritzau/AFP

8 ferð­
ir í 12 ár í 
finaluni

Hava skotið 3.665 
harur higartil 

Ynskja somu lagnu sum hjúna­
bandslógin – at Jenis bara snakkar

WHO fer at gera alt fyri at 
finna orsøkina til Covid-19

Tedros Adhanom Ghebreyesus úr Etiopia er stjóri í 
heimsheilsufelagsskapinum WHP


